
Ulluq atauhiq, Sailap paqitaa 
ilannani Haumik ulapqijuq hilami aniqatingnilu. 

Ahiamik nallikutaaqtut. 
Saila tingmittaarumajuq. 

“Tingmijaami alianaqtutut ittuq!” 
uqaallaktuq Saila.







Haumik ihumajuq 
Saila tingmittaarunaqtuq taliqqungni 

iphuqtarumigik akhut. “Mihiglutit 
piqujarjuamit!” uqaallaktuq Haumik.



Saila mihiktuq piqujarjuamit. 
Sailap iphuktaqtaik taliqqungni 

kihimi ijukkainnaqtuq taununga, taununga, 
taununga imarmut. TAQAMMUK!





Saila in’ngummaktuq. 
Tingmittaarumajuugaluaq.







Puingmijuq. 
Haumik aniqatingnilu 

ulapqiujarilirmijaat ahiaq.





Ahiaq imarmut ijukkaqtuq. 
Iqaluk nuigami pijaa!



Saila puivaqtuq imarmut maliktuqhugu 
iqaluk! Kajummagluni puivjaaqtukhaq 

taliqpingmut haumingmut, 
kaivaluaqhuni, kuujjaqhunilu!







Sailap angujaa iqaluk. 
Iqaluup ahiaq tunijaa. 

Saila tuniphaaqtaa ahiaq 
Haumingmut aniqatiingnullu.



Haumik uqaqtuq puivaqtaarumalluni. 
“Puivjaariaq alianaqtutut ilivuq!” 

uqaallaktuq.



“Ajuittuunniqquguk aallatqiini,” 
uqaallaktuq Saila.





Saila Haumiglu ulapqiqatigijait 
tamaita ilannatik. 

Nallikitaaqhugu ahiaq imarmit 
qunmut, utiqtitaaqhugu.





Haumik tingmitujuq.
Saila puivjaaqtujuq.

Ulapqiqatigiigiamingni aliagijaat, 
aallatqiingugaluaqhutik.







Saila nattiq tingmittaarumajuq. Kihimi ilannaa Haumik 
qupannuap ilitturipkaqqaa piniqpaaqhaungujuq inmitigut!

Una alianaqtuq hurajjaujuq unipkaaq ilihautaujuq nutaqqanut piniqpaaqhaujut 
ilikkut inuuhiqariami. Kangiqhinnaqtuq unipkaaq ikajuutaujullu titiraujaqhimattiaqtullu 

nakuuniaqtuq taigujukhilihaaqtunut inmikkut.

*   *See inside cover for more information.

Saila the seal wishes he could fly. But his friend Haumik 
the bird helps him learn that he is special in his own way! 
This fun animal story teaches children the value of being 
yourself. The simple storyline and supportive illustrations 
make it a perfect choice for kids who are beginning to 
read longer stories on their own.


